
Fundur skólaráðs Hofsstaðaskóla 27. nóv. 2023 kl. 14.15.  

 

Mættir: Hafdís B. Kristmundsdóttir, Kristrún Sigurðardóttir fulltrúi grenndarsamfélags,  

Elísabet Benediktsdóttir og Gunnar Áki Bl. Haraldsson fulltrúar nemenda, Sigrún 

Halldórsdóttir og Kristjana Steingrímsdóttir fulltrúar foreldra, Rósa B. Guðnadóttir fulltrúi 

kennara og Margrét Einarsdóttir aðstoðarskólastjóri. 

1. Stjórnendur skólans eru að vinna í skilum á framvindu í umbótaáætluninni, hana þarf 

að birta á vefnum og er hún litaskipt eftir því hvar hver þáttur er staddur. Umbótum 

þarf að vera lokið 2027. Í umbótaáætluninni er innra matið komið styst, verið er að 

vinna með starfsmannakannanir, starfsmannasamtöl og skólapúlsinn. Innlit í 

kennslustofur er einnig hluti af innra mati. Í janúar eiga allir skólar í Garðabæ að taka 

upp BRAVO lessons kerfi þar allt innra mat fer inn í. Það verður námskeið fyrir 

stjórnendur og búið að setja menntastefnu GB þangað inn. Flataskóli er kominn af 

stað með að nota þetta. 

2. Fjárhagsáætlun var skilað inn í október og við setjum inn rekstrarþættina. 

Nemendum er að fækka en bekkjardeildum í árgöngum fækkar ekki. Verið er að 

hækka útsvar í Garðabæ og okkur er gert að spara á öllum sviðum og erum við í 

endurskoðun þar. Rósa spyr hvort það eigi ekki að fjölga í tölvubúnaðinum/ipad 

tækjunum okkar. Það er afturför þar. Bilun í tækjum sem ekki hefur tekist að finna og 

ekki hægt að nota. Það þarf að bæta verulega í tækjakostinn okkar. Nemendur 

upplifa líka að það vanti tölvur. Stjórnendur hafa óskað eftir fleiri tækjum og ítrekað 

þörfina.  

3. Skólareglurnar okkar eru byggðar upp þannig að það sé innri hvati til þess að standa 

sig vel. Skólaráði var skipt í tvo hópa á fundinum til að lesa reglurnar saman. 

Tilgangurinn er að koma með athugasemdir með hvort eitthvað vanti og eða mætti 

bæta við. Þetta eru fínar reglur og mest var talað um símanotkun nemenda. Það er 

ekki nægilegt samræmi í 5. til 7.bekk með hvenær eða hvor megi nota símana í 

kennslutilgangi. Skýrar reglur en skiptir máli að innleiða þetta vel. Lagt var til að það 

yrði skipt upp vikum í hverjum bekk þar sem teknar yrðu fyrir ákveðnar reglur.  

4. Margrét kynnti samskiptasáttmálann sem er á lokastigi og kemur í stað 

eineltisáætlunarinnar, Gegn einelti í Garðabæ. Innan skólans hefur hann verið 

samlesinn af fagfólkinu og þau komu með athugasemdir. Margrét og Alexía Rut 

námsráðgjafi hafa svo verið með kynningar fyrir nemendaráð í 5. til 7. bekk og átt 

samtal um samskiptasáttmálann.  

5. Það kom erindi úr foreldrahópnum frá Sigrúnu varðandi það að skipulagsdagar eru 

alltaf í lok mánaðar. Það getur verið erfitt fyrir efnaminni fjölskyldur því þá er minna 

til umráða þar sem skipulagsdagar kalla oft á einhver útgjöld fyrir fjölskylduna og því 

óskað eftir að skipulagsdagar séu fyrr í mánuðinum þegar það er hægt.  

 

Næsti fundur er 5. febrúar 2024 kl. 14.15.  

Fundi slitið 

Margrét Einarsdóttir 


